
GOUVÈNÈ CUOMO ANONSE UNISON INDUSTRIES PRAL ENVESTI PRÈSKE 
30 MILYON DOLA POU EKSPANSYON NAN SOUTHERN TIER  

  
Yon Prensipal Founisè Global nan Sistèm Konplèks pou Endistri Ayewospasyal 

Ap Aktyalize epi Ogmante Fabrikasyon ak Operasyon R&D  
(Rechèch ak Devlopman)  

  
Envestisman nan Zòn Southern Tier Soaring Ap Kreye Plis Pase 70 Nouvo Travay  

  
  
Gouvènè Andrew M. Cuomo te anonse jodi a ke Unison Industries, LLC - yon prensipal 
founisè global nan domèn konpozan konplèks motè gaz tibin epi sistèm elektrik ak 
mekanik, ap ogmante lokal li yo nan Norwich, nan Konte Chenango. Konpayi an 
planifye pou li envesti prèske 30 milyon dola pou li aktyalize epi amelyore fabrikasyon 
pwodwi ak operasyon rechèch ak devlopman. Pwojè sa a mennen a kreyasyon 76 
nouvo travay sou 5 lane, e an menm tan l’ap pèmèt yo kenbe 362 travay ki deja ekziste 
nan zòn Southern Tier.  
  
“Ekspansyon Unison nan Norwich se yon bèl nouvèl pou kominote a e se yon pwèv 
anplis ki montre fòs endistri aviyasyon ak ayewospasyal nan New York”, Gouvènè 
Cuomo te deklare. “Envestisman sa se ankò yon lòt ekzanp ki montre angajman nou 
pou nou ankouraje kreyasyon nouvo travay nan zòn Southern Tier, pandan n’ap 
kontinye atire epi kenpe konpayi a wo nivo epi asire rejyon an monte pou jenerasyon 
k’ap vini yo.”  
  
“Nouvèl sa a se yon lòt pwèv ke apwòch nou an pou nou rekonstwi ekonomi rejyon 
Upstate la ap mache”, Gouvènè Adjwen Kathy Hochul te di, lè li te pale nan 
evènman jodi a. “Atravè plan ‘Southern Tier Soaring’, nou etabli fondasyon ki pèmèt 
yon gwo fabrikan tankou Unison pou li ogmante operasyon li yo, kreye nouvo travay epi 
apwofondi anganjman li nan rejyon an.”  
  
Li te fonde an 1980, Unison se yon founisè pou pwogram motè ak kò avyon, li ofri 
solisyon pèfòmans avanse bay yon gwo varyete mache ki enkli, avyasyon komèsyal, 
avyasyon militè, espas, pwodiksyon enèji, lwil ak gaz, ak transpò. Konpayi an, ki se yon 
filyal GE Aviation totalman posede, anplwaye plis pase 2000 moun nan senk (5) lokal 
izin epi tou nan sant jeni ak lokal sipò atravè lemonn.  



 

 

  
Pou li te ka ankouraje Unison pou envesti 28.9 milyon dola nan lokal Southern Tier lan, 
New York te ofri yon sibvansyon de 4.23 milyon dola nan kad Inisyativ Revitalizasyon 
Southern Tier Soaring epi Upstate (Southern Tier Soaring Upstate Revitalization 
Initiative), ki baze sou pèfòmans epi li lye ak angajman sou pwojè yo. Konpayi an pral 
envesti plis pase 10 milyon dola nan aktyalize lokal ak ekipman epi 18 milyon dola nan 
operasyon rechèch ak devlopman. Pwojè ekspansyon sa a sipoze fini an Desanm 2021.  
  
Prezidan, PDG ak Komisè Empire State Development lan, Howard Zemsky te di, 
“Ekspansyon Unison an se yon endikasyon fòs Southern Tier nan fabrikasyon ak 
rechèch ak devlopman, ki se faktè ekonomi majè pou rejyon an. Angajman konpayi 
apiye tou sou inisyativ Southern Tier Soaring ki ap eksite kwasans ekonomik ak 
kreyasyon bon travay nan kominote yo soti nan Corning ale nan Norwich.”  
  
Dan Ketchum, Manadjè Jeneral Unison Industries- pou lokal Norwich la te di, 
“Nou eksite pou kwasans nan lokal Unison Industries isit la nan Norwich ak sipò nan 
men New York ak Empire State Development. Lokal sa a fè pati kominote a depi lontan, 
epi envestisman sa ap ede nou kontinye alimante kwasans nan operasyon fabrikasyon 
ak rechèch nou nan fiti nou.”  
  
Koprezidan Konsèy Devlopman Ekonomik Rejyonal Southern Tier lan (Southern 
Tier Regional Economic Development Council), Tom Tranter, Prezidan ak PDG 
Corning Enterprises, ak Harvey Stenger, Prezidan Binghamton University, te 
deklare, “Nou vle remèsye Gouvènè Cuomo pou efò pou sipòte Upstate, epi tou pou 
nou rekonèt plan a siksè Southern Tier Soaring lan pou kwasans ekonomik-ansanm 
y’ap kontribye a yon fiti kote gen opòtinite kontini pou rejyon an epi pou konpayi tankou 
Unison.” 
  
Senatè Fred Akshar te deklare, “Unison se yon pati vital nan kominote Upstate la e se 
yon gwo patwon nan Norwich. Mwen kontan wè eta a ap envesti nan biznis nou ki deja 
ekziste epi bay yo sa yo bezwen pou yo ka grandi.”  
  
Manm asanble Clifford Crouch te deklare, “Pwojè sa vital pou kontinye kwasans ak 
elan rejyon an, epi kòm yo kenbe 360 travay epi yo pral kreye 70 travay kòm konsekans 
envestisman plizyè milyon dola sa a, li klè ke Gouvènè a konprann kisa ki nesesè pou 
atire konpayi wo nivo. Pwojè sa a se yon ekzanp de tout bagay ke kominote sa a ap 
travay pou li akonpli e nou eksite pou nouvo karyè pou rezidan nou yo nan yon fiti 
pwòch.” 
  
Prezidan Konsèy Sipèvizè Konte Chenango, Lawrence N. Wilcox, te di, 
“Ekspansyon Unison nan Norwich se yon ka gayan-gayan pou alafwa kominote yo 
atravè konte a epi pou tout rejyon Southern Tier lan. Sa a se yon envestisman 
konsekan ki pral ede akselere endistri teknoloji avanse ak ayewospasyal nan New York, 
epi mwen remèsye Gouvènè Cuomo paske li sipòte gwo devlopman antrepriz sa a.”  
  
Pou plis enfòmasyon sou Unison Industries, klike isit la.  



 

 

  
Akselere “Southern Tier Soaring”  
Anons jodi a vin konplemante pwojè “Southern Tier Soaring”, ki se plan direktè global 
rejyon an pou jenere kwasans ekonomik ki djanm ansanm ak devlòpman kominote a. 
Eta te deja envesti plis pase 3.1 milya dola nan rejyon an depi 2012 jete baz pou plan – 
atire fòs travay ki gen talan, devlopman biznis epi pwomouvwa inovasyon. Jounen jodi 
a, chomaj la desann nan pi ba nivo li depi anvan Gran Resesyon an; taks sou revni 
pèsonèl ak taks sou antrepriz yo bese; epi biznis yo ap chwazi zòn tankou Binghamton, 
Johnson City ak Corning kòm destinasyon pou devlope epi envesti. Koulye a, rejyon an 
ap akselere siksè “Southern Tier Soaring” ak yon envèstisman eta 500 milyon dola 
atravè Inisyativ Revitalizasyon Rejyon Upstate la (Upstate Revitalization Initiative), jan 
Gouvènè Cuomo te anonse li a an Desanm 2015. Envestisman 500 milyon dola eta a 
ap ensite biznis prive yo envesti plis pase 2.5 milya dola – e plan rejyon an, jan li 
soumèt la gen pwojè pou plis pase 10,200 nouvo djòb. Gen plis enfòmasyon ki disponib 
isit la.  

